
შიგელოზი:

1. ნინოწმინდის რაიონის სოფელ ეშტიაში, აგვისტოში, გამოვლინდა შიგელოზის აფეთქება 14 დაავადებულით. ლაბორატორიული კვლევის შედეგად 3 შემთხვევაში დადასტურდა Shigella sonnei. სეს-ის კვლევის პასუხის მიხედვით (წერილი #09/6798, 15.08.18), სოფ. ეშტიას ორი მაცხოვრებლის სამზარეულოს ონკანიდან აღებული სასმელი წყლის მიკრობიოლოგიური კვლევით  სასმელ წყალში აღმოჩნდა საერთო კოლიფორმული ბაქტერიები, E. coli და Streptococcus faecalis. აღსანიშნავია, რომ წყალი არაა ცენტრალიზებული და მოსახლეობას საკუთარი ინიციატივით აქვს გამოყვანილი სოფლის გარეთ არსებული მიწისზედა წყაროებიდან. 

ეშერიხიოზი  
1. მესტიაში და ურეკში, ივლისში, გამოვლინდა ეშერიხიოზის აფეთქება 6 დაავადებულით (სანკ-პეტერბურგიდან ჩამოსული სტუმრები). ერთი მოზრდილი და 5 ბავშვი.  შიგატოქსინმაპროდუცირებელი E. coli გენეტიკური მარკერის stx2 (შიგატოქსინი 2) არსებობა ლაბორატორიულად დადასტურდა 5 შემთხვევაში, ერთ შემთხვევაში  შიგატოქსინმაპროდუცირებელი E. coli გენეტიკური მარკერის stx2 (შიგატოქსინი 2) არსებობა განისაზღვრა როგორც საეჭვო. 3 შემთხვევაში განვითართა ჰემორაგიულ-ურემიული სიდრომი (HUS). ეპიდკვლევით გაირკვა, რომ სასტუმროს, სადაც ცხოვრობდნენ სტუმრები 2 დღით ადგილობრივი დაზიანების გამო ცენტრალიზებული სისტემიდან არ მიეწოდებოდა სასმელი წყალი, გარდა აღნიშნულისა სტუმრები სასმელად იყენებდნენ წყაროს წყლებსაც.
2. ქ. დედოფლისწყაროში, ივლისში, გამოვლინდა ენტეროჰემორაგიული ეშერიხიოზის 25 შემთხვევა. აქედან 0-14 წლის 2 პირი. დაავადების გამომწვევი საეჭვო რისკ ფაქტორად განისაზღვრა სოფელ გამარჯვების წყაროს წყალი, რომლის სიახლოვესაც განთავსებულია და ფუნქციონირებენ მეცხოველეობის ფერმები. სე სააგენტოს მიერ განხორცილებული კვლევით წყალი არ შეესაბამებოდა მოქმედ ტექნიკურ რეგლამენტს. ლაბორატორიული კვლევის შედეგად (PCR მეთოდი) 5 შემთხვევაში გამოიყო  შიგატოქსინმაპროდუცირებელი E. coli  stx2 (შიგატოქსინი 2).


2019 წელი:
                                                     სავარაუდო ინფექციური წარმოშობია დიარეა
1.  დაბა წაღვერში, ივლისი-აგვისტოში გამოვლინდა სავარაუდო ინფექციური წარმოშობის დიარეით მიმდინარე დაავადების 25 შემთხვევა, აქედან 0-14 წლის 2 პირი. დაავადების გამომწვევი საეჭვო რისკ ფაქტორად განისაზღვრა ჭავჭავაძის #38-ში არსებული ჭის წყალი, რომელიც გამოიყენებოდა საერთო სარგებლობის სახით. სე სააგენტოს მიერ განხორცილებული კვლევით წყალი არ შეესაბამებოდა მოქმედ ტექნიკურ რეგლამენტს.     
	



